
Annwyl William, 
 
Diolch ichi am eich llythyr dyddiedig 18 Mehefin ynghylch deiseb gan Margaret 
Watt ynghylch lliniaru sŵn ar yr M4 i’r gorllewin o Gyffordd 32. 
 
Fel imi nodi yn fy llythyr dyddiedig 17 Medi 2014, darganfuwyd bod lefelau’r 
sŵn mewn rhannau o’r M4 i’r gorllewin o gyffordd 32 yn uwch na’r lefelau a 
ganiateir a bod angen mynd ati i roi mesurau lliniaru sŵn ar waith.  Erbyn hyn, 
mae’r safle wedi cael ei ddynodi’n Fan Blaenoriaeth Sŵn yn y categori 
Blaenoriaeth 2 sy’n golygu y bydd y gwaith o ddylunio mesurau lleihau sŵn yn 
dechrau ar ôl 2018-19.   
 
Wedi dweud hynny, hoffwn i’r Pwyllgor nodi y cefais, yn ddiweddar, wybod 
cyfeiriad cartref Mrs Watt.  Mae hi’n byw y tu allan i’r ardal dan sylw.  Yn ôl yr 
arolwg, mae lefelau’r sŵn yng nghartref Mrs Watt islaw’r lefelau ymyrryd ac 
felly, nid yw’n bosibl rhoi mesurau lliniaru sŵn ar waith yno. 
 
Byddwn yn cynnal ein harolwg sŵn nesaf ar y draffordd a’r rhwydwaith 
cefnffyrdd yn 2017. 

